
MAMLAKAT XIZMATLAR KO‘RSATISH SOHASINING RIVOJLANISH 
IMKONIYATLARI 
 
Tuychiyev Anvarjon Muxtorjonovich 
Toshkent davlat transport universiteti  
“Korporativ boshqaruv” kafedrasi katta o`qituvchisi 
Email: anvarjontuychiyev@gmail.com  
Tel: +998 97 455 45 47 

Toshkent, Oʻzbekiston 
 
Anotatsiya. Mazkur maqolada mamlakatda xizmatlar ko‘rsatish sohasining zamonaviy rivojlanish 
tendensiyalari, uning iqtisodiyotdagi o‘rni va ahamiyati tahlil qilinadi. Shuningdek, xizmatlar sohasini yanada 
rivojlantirish imkoniyatlari, shu jumladan innovatsion yondashuvlar, raqamli texnologiyalarni joriy etish, 
hududiy tafovutlarni qisqartirish va aholiga ko‘rsatilayotgan xizmatlar sifatini oshirish bo‘yicha takliflar ishlab 
chiqiladi. Maqolada xalqaro tajribadan ham foydalanilgan bo‘lib, milliy xizmatlar sohasining 
raqobatbardoshligini oshirishning samarali yo‘llari ko‘rib chiqilgan. 
 
Kalit so’zlar: xizmatlar sohasi, iqtisodiy rivojlanish, raqamli texnologiyalar, innovatsiyalar, ichki bozor, 
zamonaviy xizmatlar, iqtisodiyotning tarkibiy tuzilmasi, raqobatbardoshlik, hududiy rivojlanish. 
 
OPPORTUNITIES FOR DEVELOPMENT OF THE COUNTRY'S SERVICES 
SECTOR 
 
Tuychiyev Anvarjon Mukhtorjonovich 
Senior Lecturer, Department of "Corporate Governance",  
Tashkent State Transport University 
 
Annotation. This article analyzes the current development trends of the services sector in the country, its role 
and importance in the national economy. It explores the opportunities for further advancement of the services 
sector, including the introduction of innovative approaches and digital technologies, reduction of regional 
disparities, and improvement of service quality provided to the population. The study also draws on 
international experience and discusses effective ways to enhance the competitiveness of the domestic services 
sector. 
 
Key words: services sector, economic development, digital technologies, innovations, domestic market, modern 
services, economic structure, competitiveness, regional development. 

DOI: https://doi.org/10.47390/259-6/uzb-IV/No-17   
 
Hozirgi global iqtisodiyotda xizmatlar ko‘rsatish sohasi milliy iqtisodiyotning muhim 

tarkibiy qismi sifatida strategik ahamiyat kasb etmoqda. Bu sohaning jadal rivojlanishi 

mamlakatda ish bilan bandlik darajasini oshirish, aholining turmush sifatini yaxshilash hamda 

iqtisodiy barqarorlikka erishishda muhim omil sifatida namoyon bo‘ladi. Xizmatlar bozorida 

raqobatbardoshlikni ta’minlash, innovatsion texnologiyalarni joriy etish va xizmat turlarini 

diversifikatsiya qilish orqali iqtisodiyotning samaradorligi sezilarli darajada ortadi. Ayniqsa, 

raqamli iqtisodiyot va globallashuv jarayonlari xizmatlar ko‘rsatish sohasining yangi 

imkoniyatlarini ochib bermoqda. Mamlakatda xizmatlar sohasini rivojlantirish orqali yalpi 

ichki mahsulotda yuqori ulushga erishish, eksport salohiyatini oshirish hamda yangi ish 

o‘rinlari yaratish imkoniyatlari mavjud. Shu bilan birga, turizm, transport, moliyaviy xizmatlar 

va axborot-kommunikatsiya texnologiyalari kabi yo‘nalishlarning kompleks rivojlanishi milliy 

mailto:anvarjontuychiyev@gmail.com
https://orcid.org/0000-0003-1622-7691
https://doi.org/10.47390/978-9910-09-259-6/uzb-IV/No-17

iqtisodiyotning barqaror o‘sishiga xizmat qiladi. Demak, xizmatlar sohasining rivojlanish 

imkoniyatlarini ilmiy tahlil qilish mamlakatning kelgusi iqtisodiy strategiyasini belgilashda 

muhim ahamiyatga ega. 

Xizmatlar sohasi zamonaviy iqtisodiyotda muhim o‘rin tutib, aholi bandligini oshirish, 

turmush sifatini yaxshilash va resurslardan samarali foydalanishga hissa qo‘shadi. 

Globallashuv va texnologiyaning jadal rivojlanishi bilan xizmatlar innovatsiyalar, 

samaradorlikni oshirish va iqtisodiy barqarorlik uchun asos bo‘lib xizmat qilmoqda. Xizmatlar 

sohasi ijtimoiy infratuzilmani mustahkamlashga, davlat, biznes va aholi o‘rtasidagi o‘zaro 

munosabatlarni yaxshilashga yordam beradi, shuningdek, iqtisodiyotning boshqa tarmoqlari 

o‘sishini rag‘batlantiradi. 

 Xizmatlar sohasining mamlakat iqtisodiyotidagi ulushini oshirish, joylarda xizmatlar 

sohasidagi mavjud imkoniyatlardan to‘liq foydalanish, xizmat turlarini kengaytirish va sifatini 

oshirish, tadbirkorlik subektlarini yanada qo‘llabquvvatlash maqsadida, O‘zbekiston 

Respublikasi Prezidentining 2021 yil 11 maydagi PQ-5113-son qarori  bilan “O‘zbekiston 

Respublikasida xizmatlar sohasini rivojlantirishning maqsadli parametrlari” tasdiqlandi va 

ularning monitoringini olib borish joriy etildi. 

Quyidagi grafikda 2020-yildan 2024-yilgacha bo‘lgan davrda ko‘rsatilgan 

ko‘rsatkichlarning hajmi (mlrd so‘mda) va yillik o‘sish sur’atlari (%) tasvirlangan. 

 
 

1-rasm. Mamlakat xizmatlar sohasining hajmining dinamikasi, mlrd so‘m. 

 

Grafikdan ko‘rinib turibdiki, tahlil qilinayotgan besh yillik davr mobaynida doimiy 

ravishda ijobiy o‘sish kuzatilgan. 2020-yilda umumiy hajm 219 978,5 mlrd so‘mni tashkil 

qilgan. Bu tahlil davrining boshlang‘ich nuqtasidir. Shu yili o‘sish sur’ati 3,0% bo‘lgan bo‘lib, 

bu boshqa yillarga nisbatan eng past ko‘rsatkichdir. Bu esa, ehtimol, pandemiya ta’sirida 

iqtisodiy faollikning sustlashuvi bilan bog‘liq bo‘lishi mumkin. 2021-yilda ko‘rsatkich sezilarli 

darajada oshib, 284 388,1 mlrd so‘mga yetgan. O‘sish sur’ati 19,5% ni tashkil etib, bu davr 

ichidagi eng yuqori o‘sish darajasidir. Bu davrda iqtisodiy tiklanish jarayonlari faollashgan 

bo‘lishi ehtimoldan xoli emas. 2022-yilda o‘sish davom etib, hajm 366 891,0 mlrd so‘mga 

yetgan. O‘sish sur’ati 16,3% ni tashkil qilgan. Bu avvalgi yilga nisbatan biroz past bo‘lsa-da, 

barqaror o‘sish tendensiyasi saqlanib qolganini ko‘rsatadi.  

2023-yilda esa hajm keskin oshib, 649 806,4 mlrd so‘mga yetgan. Bu yilda o‘sish sur’ati 

14,1% bo‘lib, yuqori hajm fonida o‘sishning biroz pasayganini anglatadi. Bu iqtisodiy 

o‘sishning barqarorlashayotgan bosqichi sifatida talqin qilinishi mumkin. 2024-yil 

ko‘rsatkichlariga ko‘ra, hajm 818 428,3 mlrd so‘mga yetishi kutilmoqda. O‘sish sur’ati 12,9% 

deb baholanmoqda. Bu esa o‘sish sur’atining biroz sekinlashayotganini bildiradi, biroq 

umumiy hajmning yildan-yilga ortib borayotganini inobatga olgan holda, bu holat ijobiy 

baholanadi. Umumiy xulosa shuki, 2020–2024-yillar mobaynida iqtisodiy ko‘rsatkichlar 

muntazam o‘sib borgan. Har yili hajm oshib borgan bo‘lsa-da, o‘sish sur’atlari yildan-yilga 

biroz pasaygan. Bu esa iqtisodiy tizimning barqarorlik bosqichiga o‘tayotganini ko‘rsatadi. 

2024 yilning yanvar-dekabr oylarida bozor xizmatlarining umumiy hajmida Toshkent 

shahrining ulushi 36,5 %, ya’ni 298 825,6 mlrd so‘mni tashkil etdi. 2023 yilga nisbatan ushbu 

hududning o‘sish sur’ati 116,8 % ga yetgan. Sirdaryo viloyatida ko‘rsatilgan bozor xizmatlari 

hajmi 11 609,1 mlrd so‘mni yoki jami xizmatlar hajmining 1,4 % ini tashkil etdi. O‘sish 12,2 % 

ga yetdi. 

Ko‘rsatilgan bozor xizmatlari umumiy hajmining o‘sishida moliyaviy xizmatlarning 

20,6 % ga (ko‘rsatilgan umumiy bozor xizmatlari hajmining o‘sishidagi ta’siri 3,4 punkt), 

savdo xizmatlari 11,8 %ga (o‘sishdagi ta’siri 2,3 punkt), yashash va ovqatlanish xizmatlari 

10,6 %ga (o‘sishdagi ta’siri 2,3 punkt), aloqa va axborotlashtirish xizmatlari 25,8 %ga 

(o‘sishdagi ta’siri 1,5 punkt), transport xizmatlari 8,6 %ga (o‘sishdagi ta’siri 1,5 punkt), ta’lim 

sohasidagi xizmatlarning 13,4 %ga (o‘sishdagi ta’siri 0,5 punkt) o‘sishi ijobiy ta’sir ko‘rsatdi. 

2024 yil yakunlari bo‘yicha O‘zbekiston Respublikasida xizmatlar sohasining 

rivojlanish dinamikasi tahlil qilinganda, ushbu tarmoq umumiy ravishda barqaror o‘sishga 

erishgani aniqlanadi. Jumladan, xizmatlar sohasi umumiy hajmi 818 428,3 milliard so‘mni 

tashkil etib, 2023 yilga nisbatan 112,9 foizga o‘sgan. Bu esa iqtisodiyotning ushbu segmentida 

tuzilmaviy o‘zgarishlar va turli xizmat ko‘rsatish sohalaridagi faol investitsiyalarning borishi 

bilan bog‘liq. 

4-jadval.  

Xizmatlar sohasining turlari bo‘yicha asosiy ko‘rsatkichlar 

 

Xizmat turlarining nomi Xizmatlar xajmi, mlrd. 

so‘mda 

Ulushi 

% da 

O‘sish 

surati, % 

da 2023 y. 2024 y. 

Xizmatlar-jami 64 9806,4 818 428,3 100,0 112,9 

Shundan asosiy turlari bo‘yicha:     

Aloqa va axborotlashtirish xizmatlari 39 064,4 56 174,2 6,9 125,8 

Moliyaviy xizmatlar 107 290,6 135 509,5 16,5 120,6 

Transport xizmatlari 114 553,3 145 124,4 17,7 108,6 

Shu jumladan: avtotransport xizmatlari 57 099,7 72 604,7 8,9 112,4 

Yashash va ovqatlanish xizmatlari 144 234,3 183 314,5 22,4 110,6 

Savdo xizmatlari 125 995,0 149 599,8 18,3 111,8 

Ko‘chmas mulk bilan bog‘liq xizmatlar 16 554,0 20 633,1 2,5 113,3 

Ta’lim sohasidagi xizmatlar 24 533,1 30 036,5 3,7 113,4 

Sog‘likni saqlash sohasidagi xizmatlar 12 858,4 15 778,7 1,9 109,4 

Ijara xizmatlari 7 560,6 9 707,6 1,2 105,5 

Kompiyuterlar va maishiy tavarlarni 

ta’mirlash bo‘yicha xizmatlar 

9 475,5 11 848,2 1,4 112,3 

Shaxsiy xizmatlar 12 107,3 15 462,0 1,9 109,3 

Me’morchilik, muhandislik izlanishlari, 

texnik sinovlar  va taxlil soxasidagi 

xizmatlar 

8 854,9 11 200,6 1,4 103,9 

Boshqa xizmatlar 26 725,0 34 039,2 4,2 107,9 

 

Hizmat turlari ichida eng yirik ulushga ega bo‘lgani yashash va ovqatlanish xizmatlari 

bo‘lib, ularning umumiy hajmi 183 314,5 milliard so‘mni tashkil etdi, bu esa xizmatlar 

bozoridagi umumiy ulushning 22,4 foiziga to‘g‘ri keladi. Mazkur ko‘rsatkich mehmonxona 

biznesi, umumiy ovqatlanish shoxobchalari va turizm bilan bog‘liq xizmatlar sonining ortishi 

natijasida vujudga kelgan. So‘nggi yillarda turistlar oqimining ortishi va ichki turizmga bo‘lgan 

talabning o‘sishi mazkur sohaning o‘sishiga turtki bergan asosiy omillardan biri bo‘ldi. 

Savdo xizmatlari ham yuqori faollikni namoyon etgan. Ushbu turdagi xizmatlar 149 

599,8 milliard so‘mni tashkil etgan holda, umumiy hajmdagi ulushi 18,3 foizni tashkil etdi. Bu 

esa chakana va ulgurji savdo faoliyatining kengayishi, elektron tijorat sohasining o‘sishi va 

logistika infratuzilmasining yaxshilanishi bilan bog‘liqdir. 

Transport xizmatlari jami 145124,4 milliard so‘mlik ulush bilan xizmatlar sohasida 

uchinchi o‘rinni egalladi. Ularning umumiy ulushi 17,7 foizni tashkil etib, 2024 yilda o‘sish 

sur’ati 108,6 foizga yetdi. Bu ko‘rsatkich, jumladan, avtotransport xizmatlari hissasi bilan ham 

quvvatlandi — mazkur yo‘nalishdagi hajm 72 604,7 milliard so‘mni tashkil qildi. Bu esa yuk va 

yo‘lovchi tashish xizmatlariga bo‘lgan talabning yuqoriligini aks ettiradi.  

Transport xizmatlarining umumiy hajmida avtomobil transportining ulushi 50,0 % ni 

tashkil etdi. Havo transportida yuk va yo‘lovchilarni tashish bo‘yicha xizmatlar ulushi 14,5 % 

ni, quvurlar orqali – 13,9 % ni tashkil etdi. Yordamchi transport faoliyati 12,5 % ni tashkil 

etdi. O‘z navbatida, temir yo‘l transporti tomonidan ko‘rsatiladigan xizmatlar transport 

xizmatlarining umumiy hajmida 9,1 % ni tashkil etdi. 2024 yilda O‘zbekistonda xizmatlar 

sohasi mamlakat iqtisodiyotidagi muhim drayverlardan biri sifatida namoyon bo‘ldi. 

Xizmatlarning turlari va ularning dinamikasini tahlil qilish, mamlakatdagi soha ichidagi 

muvozanat va investitsiya salohiyatini aniqlashda muhim ahamiyatga ega. 

Xulosa qilib aytganda, mamlakat xizmatlar ko‘rsatish sohasi iqtisodiy taraqqiyotning 

asosiy drayverlaridan biri sifatida ulkan imkoniyatlarga ega. Bu sohaning samarali rivojlanishi 

ish bilan bandlikni oshirish, aholining turmush darajasini yaxshilash va milliy iqtisodiyotning 

raqobatbardoshligini ta’minlaydi. Shuningdek, innovatsion texnologiyalardan keng 

foydalanish, xizmat turlarini diversifikatsiya qilish va zamonaviy boshqaruv mexanizmlarini 

joriy etish orqali sohaning barqaror o‘sishiga erishish mumkin. Turizm, transport, moliya va 

axborot-kommunikatsiya xizmatlari kabi yo‘nalishlarning integratsiyalashgan rivojlanishi esa 

mamlakatning jahon bozoridagi nufuzini oshirishga xizmat qiladi. Demak, xizmatlar ko‘rsatish 

sohasidagi mavjud imkoniyatlarni to‘liq amalga oshirish kelgusida milliy iqtisodiyotni sifat 

jihatidan yangi bosqichga olib chiqishning muhim garovidir. 

